
				এই পাতাটির মুদ্রণ সংশোধন করা প্রয়োজন। 
SRY , ঐতিহাসিক চিত্ৰ ।
জের অশেষ কল্যাণসাধক সন্ধুদ্দেশ্য প্ৰকাশিত হইয়া থাকে। সেই পথেই ব্ৰাহ্মণ্যধৰ্ম্ম পুনঃসংস্থাপনে চেষ্টা প্ৰবৰ্ত্তিত হইবার প্রমাণ প্ৰাপ্ত হওয়া যায়।
বল্লালসেনদেব যখন ব্ৰাহ্মণসমাজের কৌলীন্যমৰ্য্যাদা নিরূপণ করিবার জন্য অগ্রসর হইয়াছিলেন, তখন কান্যকুব্জাগত ব্ৰাহ্মণগণের বংশধরগণ বহুসংখ্যক স্বতন্ত্র পরিবারে বিভক্ত হইয়া রাঢ় ও বারীন্দ্ৰভূমির নানা স্থানে বাস করিয়া বাসস্থানের নামানুসারে রাঢ়ী ও বারেন্দ্ৰ নামক দুই শ্রেণীতে বিভক্ত হইয়া পড়িয়াছিলেন । বারেন্দ্ৰব্ৰাহ্মণসমাজের কুলশাস্ত্রগ্রন্থে তাহার পরিচয় প্রাপ্ত হওয়া যায়। তঁহাদের ও তঁহাদের পূজনীয় পূৰ্বাচাৰ্য্যগণের শিক্ষা ও আদর্শ বল্লালসেনদেবের সিংহাসনারোহণের পূর্বেই, বঙ্গদেশে ব্রাহ্মণ্যধৰ্ম্ম পুনঃপ্রতিষ্ঠিত করিয়া, তাহাকে ক্রমশঃ শক্তিশালী করিয়া তুলিয়াছিল। আদিশূরের পর এবং বিজয়লেনদেবের পূৰ্ব্বে বঙ্গভূমির কিয়দংশে কিছুকালের জন্য পালনর পালবর্গের শাসনক্ষমতা পুনঃসংস্থাপিত হইলেও, ব্ৰাহ্মণের অধিকার বিলুপ্ত হয় নাই। নারায়ণপালের স্বনামখ্যাত প্ৰধান মন্ত্রী ব্ৰাহ্মণশ্রেষ্ঠ গুরব মিশ্রের “গরুড়স্তম্ভলিপি” অন্যাপি বরেন্দ্ৰভূমিতে বৰ্ত্তমান থাকিয়া, সে কথার সাক্ষ্যদান করিতেছে। পাল এবং সেনবংশীয় নরপালগণ যে ব্ৰাহ্মণ মন্ত্রীর মন্ত্রণ কৌশলেই পরিচালিত হইতেন, তাহার নানা নিদর্শন প্ৰাপ্ত হওয়া যায় । “দানসাগর” তন্মধ্যে একটি বিশিষ্ট নিদর্শনরূপে উল্লিখিত হইবার যোগ্য।
সময়-প্ৰকাশে “দানসাগরের” রচনাকাল যে ভাবে নিনীত হইয়াছে, তাহাই ঐতিহাসিক-সমাজের প্রধান অবলম্বন । তদনুসারে “দানসাগর” খৃষ্টীয় দ্বাদশ শতাব্দীর গ্ৰন্থ বলিয়া কথিত হইয়া আসিতেছে। এই যুগের বৈয়াকরণ ও কবিদিগের মধ্যে সুললিত পদবিন্যাসনিপুণ জয়দেব, উমাপতিধর, মুরারি মিশ্র প্রভৃতির নাম সুপরিচিত। র্তাহারা বঙ্গদেশে সংস্কৃতশিক্ষার পুনঃপ্রচারের জন্য যথেষ্ট চেষ্টা করিয়া গিয়াছেন। জয়দেবের “গীতগোবিন্দ,” মুরারি মিশ্রের “অনৰ্থরাঘব” এবং উমাপতির “রাজপ্রশস্তি”। মাত্রই এক্ষণে বৰ্ত্তমান। তজ্জন্য কেহ কেহ এই সকল স্বনামখ্যাত বঙ্গীয় সুধীগণকে কবি বলিয়াই সমাদর করিয়া থাকেন। কিন্তু ব্যাকরণাদি বিবিধ শাস্ত্রের প্রচারে ও শিক্ষাদানে স্বদেশের

